
7 aprel 2021-ci il, çərşənbə 3
Məlumdur ki, 2016-cı ilin aprel 

ayının 2-də Ermənistan-Azərbaycan 
qoşunlarının təmas xəttində erməni 
hərbi birləşmələrinin atəşkəs 
rejimini pozmasına cavab olaraq, 
Azərbaycanın Hərbi Qüvvələri 
geniş əks-hücuma keçmişdir. Tarixə 
“dörgünlük müharibə” kimi düşən 
döyüşlər nəticəsində işğal altında 
olan təxminən 800 hektara yaxın 
ərazi azad edilərək, Azərbaycanın 
nəzarətinə keçmişdir. Döyüşlər 
nəticəsində Tərtər rayonunun Talış 
kəndi ətrafındakı yüksəkliklər, 
Cəbrayıl rayonunun Lələtəpə 
yüksəkliyi və Cocuq Mərcanlı, 
Goranboy rayonunun Gülüstan 

kəndi və Tərtər rayonunun Madagiz 
kəndi istiqamətində bəzi mövqelər 
düşməndən azad olunmuşdur. 

Azərbaycan Respublikasının 
Prezidenti, Silahlı Qüvvələrin 
Ali Baş Komandanı İlham Əliyev 
Aprel döyüşlərinin əhəmiyyətindən 
danışarkən demişdir: “Biz sadəcə 
olaraq çalışırıq ki, məsələ sülh yolu 
ilə həll olunsun. Ancaq son illər 
ərzində aldığımız ən müasir, - mən 
onu bir daha qeyd etmək istəyirəm, 
- dünyanın ən müasir silahları bizə 
çox böyük imkan yaradır. Aprel 
döyüşləri zamanı biz sadəcə olaraq 
imkanlarımızın cüzi bir faizini nümayiş 
etdirdik. Bu, bir daha onu göstərir 
ki, aprel döyüşləri Ermənistanın 
təxribatı idi. İndi bəziləri müxtəlif 
versiyalar, fərziyyələr irəli sürürlər 
ki, Azərbaycan əməliyyat keçirməyi 
planlaşdırırdı, o da sonra dayandırıldı 
və sair. Birincisi, biz nəyi etmək 
istəmişiksə, onu da etmişik. Əks-
hücum əməliyyatında qarşımızda 
hansı hədəflər durmuşdusa, biz o 
hədəflərə də çatdıq”. 

Bəli, Aprel döyüşləri regionda 
hərbi qüvvələr nisbətini Azərbaycanın 
xeyrinə birmənalı olaraq dəyişdirdi. 
Dövlətimizin başçısı bu amili nəzərə 
alaraq demişdir: “Bu gün hərbçilər 
və beynəlxalq mütəxəssislər bilirlər 
ki, əldə etdiyimiz strateji mövqelər 
tamamilə vəziyyəti dəyişdirib. Əgər 
aprel döyüşləri zamanı genişmiqyaslı 
əməliyyat keçirmək fikrində idiksə, 
biz öz hərbi potensialımızdan istifadə 
edərdik. Bunlar sirr deyil. Burada hər 
şey beynəlxalq monitorinq altındadır. 
Bilirlər ki, bizim uzaqmənzilli 
raketlərimizin, pilotsuz döyüş 
aparatlarımızın gücü nədən ibarətdir. 
Biz onlardan demək olar ki, istifadə 
etmədik. Amma əgər istifadə etsək, 
işğal olunmuş torpaqlarda düşmənin 
daşı-daş üstdə qalmayacaq. Bunu 
onlar bilsinlər və özünü növbəti dəfə 
biabır edən Ermənistanın siyasi 
rəhbərliyi danışığına fikir versin və 
bizim səbrimizlə oynamasın”.

2016-cı il aprelində baş 
verən döyüşlərdə qazanılan uğur 
Azərbaycan xalqının Böyük Qələbəyə 

olan inam hissini gücləndirdi. Xalqın 
öz dövlətinə və liderinə olan inamı 
daha da artdı. Düşmən isə, əksinə, 
tezliklə biabırçı məğlubiyyətə məruz 
qalacağını dərk edərək kəskin təşvişə 
düşdü. Ən başlıcası, Aprel döyüşləri 
cinayətkar erməni rəhbərlərinin 
“keçilməz erməni səngərləri” 
haqqında mifi alt-üst etdi.

“Dörgünlük müharibə”nin 
həmin dövr üçün əsas əhəmiyyəti 
ondan ibarət idi ki, Dağlıq Qarabağ 
münaqişəsi “donmuş konflikt” 
statusunundan çıxaraq, potensial 
qaynar nöqtə statusu qazandı. Məhz 
bu döyüşlərdən sonra həm münaqişə 
tərəfləri, həm vasitəçi ölkələr, həm 

də, ümumiyyətlə, regionda maraqlı 
olan bütün dövlətlər problemə 
yanaşmalarını dəyişməklə yanaşı, 
məsələ ətrafında apardıqları siyasətə 
də korrektələr etməli oldular.

Prezident İlham Əliyevin dəfələrlə 
vurğuladığı kimi, artıq regionda 
yeni reallıq yaranmışdı və istənilən 
qüvvə bu reallığa uyğun siyasətini 
qurmalı idi. Ən əsası, Aprel döyüşləri, 
Azərbaycanın Ermənistan üzərində 
hərbi üstünlüyünü nümayiş etdirdi. 
Azərbaycan cəmiyyəti münaqişənin 
hərbi yolla həllini kütləvi şəkildə 
dəstəkləməyə başladı. Ölkə iqtidarı 
isə bu sosial sifarişi yerinə yetirmək 
əzmində və gücündə olduğunu bütün 
dünya ictimaiyyətinə nümayiş etdirdi. 

Aprel döyüşlərinin nəticələri 
Ermənistan cəmiyyətinə təsirsiz 
ötüşmədi və əhali arasında onsuz 
da etimadını itirməkdə olan Serj 
Sarkisyan hakimiyyətinin dayaqları 
daha da zəiflədi. İllərdir Azərbaycan 
və Türkiyənin işğala cavab olaraq 
tətbiq etdikləri blokada, həmçinin, 
cinayətkar Koçaryan-Sarkisyan 
rejiminin yarıtmaz idarəçiliyi 
nəticəsində Ermənistanın düşdüyü 
acınacaqlı vəziyyətdə hakimiyyətin 
siyasi reytinqini təmin edən yeganə 
amil bu klanın qonşu ölkənin 
torpaqlarını nəzarətdə saxlaması idi. 
“Dördgünlük müharibə” Ermənistan 
əhalisinin erməni ordusunun 
yenilməzliyinə olan inamını alt-üst 
etdi. 

Aprel döyüşləri bütün dünyaya 
Azərbaycan Ordusunun gücünü, 
qələbə əzmini, ədalətin bərpa 
olunacağını göstərdi. Azərbaycan 
Respublikasının Prezidenti, Silahlı 
Qüvvələrin Ali Baş Komandanı 
İlham Əliyevin prinsipial, qətiyyətli 
siyasəti sayəsində Azərbaycanın 

ardıcıl şəkildə qazandığı diplomatik 
uğurlar, Ermənistan rəhbərliyini çətin 
vəziyyətdə qoyur, həmçinin işğalçı 
ölkə beynəlxalq iqtisadi layihələrdən 
kənarda qalırdı. Dövlət başçımızın 
Azərbaycan Ordusunun Aprel 
qələbəsinin ildönümü ilə əlaqədar bir 
qrup hərbçi ilə görüşündə də qeyd 
etdiyi kimi, Ermənistan öz müstəqil 
həyatını Azərbaycan torpaqlarının 
işğalına qurban vermişdir. Lakin bu 
hal uzun sürmədi. Xalqımızın şanlı 
Vətən müharibəsində qazandığı tarixi 
zəfər nəticəsində Ermənistan işğalın 
ağır bədəlini ödəməli oldu. Düşmən 
faktiki olaraq qalib Azərbaycan 
Ordusu qarşısında kapitulyasiyaya 
məcbur edildi! 

Ermənistan indi revanşist 
niyyətlərindən əl çəkib reallıqla 
barışmalıdır. Prezident İlham 
Əliyev dəfələrlə qətiyyətlə bildirib 
ki, Azərbaycan torpaqlarında 
ikinci qondarma erməni dövlətinin 
yaradılmasına heç vaxt icazə 
verilməyəcək. Dağlıq Qarabağ 
Azərbaycanın ayrılmaz hissəsi kimi 
Azərbaycanın tərkibində həmişə 
olub, bu gün də onun tərkibindədir, 
gələcəkdə də olacaq! 

Qeyd etmək lazımdır ki, 2016-
cı ilin aprel ayında Azərbaycan 
Ordusunun həyata keçirdiyi uğurlu 
əks-hücum əməliyyatından sonra 
Cəbrayıl rayonunun Cocuq Mərcanlı 
kəndində geniş tikinti-quruculuq 
işlərinə başlanılmışdır. Prezident 
İlham Əliyevin tapşırığına əsasən 
Cocuq Mərcanlıda Şuşa məscidinin 
bənzəri olan məscid ucaldılmışdır. 
Cocuq Mərcanlıda Şuşa məscidinin 
tikilməsi təsadüfi deyildi. Burada 
iki mesaj var idi. Birinci o idi ki, 
Azərbaycan İslam dünyasının bir 
parçası olaraq öz tarixi keçmişinə, 
milli-mənəvi, əxlaqi dəyərlərinə hər 

zaman sadiq qalacaq. İkinci mesaj 
olaraq isə Şuşa məscidinin bənzərinin 
inşası həm də o anlama gəlirdi ki, gün 
gələcək Azərbaycan əsgəri Şuşanı 
da işğaldan azad edəcək, Şuşadakı 
həmin məscid də bərpa ediləcək. 
Belə də oldu...

2016-cı ilin Aprel döyüşlərində 
əldə edilən böyük hərbi uğurun 
məntiqi nəticəsi olaraq 2020-ci ildə 
Vətən müharibəsində xalqımızın 
əbədi və əzəli torpaqları olan 
Qarabağ düşmən işğalından 
tamamilə azad edildi. Lələtəpədən 
başlanan şərəfli yol Şuşa zəfəri ilə 
bitdi. Prezident İlham Əliyev Şuşada 
hərbçilər qarşısında çıxışında 
demişdir: “Əziz hərbçilər, noyabrın 
8-i xalqımızın tarixində əbədi 
qalacaq. Noyabrın 8-də qədim Şuşa 
şəhərimizi düşməndən azad edərək 
Azərbaycan parlaq qələbə qazandı. 
Şuşanın işğaldan azad edilməsi 
böyük qəhrəmanlıq, peşəkarlıq, milli 
ruh tələb edirdi. Azərbaycan hərbçiləri 
bütün bu ülvi xüsusiyyətləri nümayiş 
etdirmişdir”.

Dövlətimizin başçısı sonra fəxrlə 
vurğuladı ki, o, Şuşaya Qələbə yolu 
ilə gəlmişdir. O yol indi açılıbdır, yol 
yox idi. Dağlardan, meşələrdən, 
dərələrdən keçərək, onlarla kilometr 
məsafəni qət edərək qəhrəman 
Azərbaycan hərbçiləri yol boyunca 
kəndləri, qəsəbələri düşməndən azad 
ediblər, Şuşa şəhərinə yaxınlaşıblar, 
Daşaltı kəndini azad ediblər və 
ondan sonra Şuşanı işğalçılardan 
azad ediblər. Bu, böyük və şanlı 
qəhrəmanlıq salnaməsidir! 

Sonda bir daha vurğulamaq 
istərdik. Aprel döyüşləri tarixi Şuşa 
zəfərinə yol açmışdır. Bu şanlı 
qələbə naminə xalqımız böyük 
itkilər vermişdir. Lakin şəhidlərimizin 
qisası yerdə qalmamışdır. Bəli, 
qəhrəman şəhidlərimizn müqəddəs 
ruhları şaddır. Xalqımız Vətən 
müharibəsində parlaq tarixi qələbə 
qazanaraq öz ərazi bütövlüyünü 
təmin etmişdir. Azərbaycan xalqına, 
onun bütün igid əsgər və zabitlərinə 
eşq olsun! 

Məsaim ABDULLAYEV,  
“Xalq qəzeti” 

Aprel döyüşləri Vətən  
müharibəsində zəfərin başlanğıcı idi

Azərbaycan xalqının çağdaş tarixində Aprel döyüşlərinin 
böyük əhəmiyyəti vardır. Məhz bu ağır döyüşlərdə işğalçı 
Ermənistan üzərində qazanılan ciddi hərbi uğur dörd il sonra 
44 günlük şanlı Vətən müharibəsində Azərbaycanın möhtəşəm 
tarixi zəfərinin əsasını qoymuşdur. Tam əminliklə demək olar ki, 
Aprel döyüşləri böyük qələbənin başlanğıcı olmuşdur. 

Zəngəzur dəhlizi türk 
dünyasını birləşdirəcək

Azərbaycan öz ərazi bütöv-
lüyünü bərpa etdikdən sonra 
Türk Şurasına üzv ölkələr üçün 
yeni perspektivlər açıldığından 
artıq təşkilatın fəaliyyətinə yeni 
reallıqlar fonunda baxılır. Belə 
ki, bu gün Cənubi Qafqazda 
nəqliyyat-kommunikasiya sfe-
rası əsas əməkdaşlıq hədəfləri 
sırasındadır.

Türk Şurasının sonuncu 
qeyri-formal Zirvə görüşündə 
də hazırkı sıx əlaqələrin, 
əməkdaşlığın daha da 
gücləndirilməsinə toxunuldu. 

Milli Məclisin 
Beynəlxalq münasibətlər və 
parlamentlərarası əlaqələr 
komitəsi sədrinin müavini 
Sevinc Fətəliyeva açıq-
lamasında Türk Şurasının 
ötən 12 il ərzində səmərəli 
fəaliyyətindən söz açdı: "Bu 
dövr ərzində mədəni, hu-
manitar, iqtisadi və siyasi 
əlaqələrin genişləndirilməsi 
istiqamətində mühüm ad-
dımlar atılıb. Azərbaycan 
bütün türkdilli dövlətlərlə geniş 
münasibətlərə malikdir və bu 
ölkələr arasında əlaqələrin 
güclənməsində maraqlıdır. 
Budəfəki qeyri-formal Zirvə 
görüşündə Prezident İlham 
Əliyev ölkələrimiz arasında 
əlaqələrin əhəmiyyətini xüsusi 
vurğulayıb”.

Milli Məclisin deputatı 
həmçinin bildirib ki, Türk 
Şurasının Bakıda keçirilmiş 
VII Zirvə görüşü mühüm 
önəmə malikdir: “COVID-19 
pandemiyasına həsr olun-
muş Zirvə görüşündən sonra  
bu, Azərbaycanın sədrliyi 
dövründə dövlət başçıla-
rının üçüncü görüşüdür. 
Bu, Azərbaycanın təşkilata 
sədrliyini xarakterizə edən 
əlamətdar məqamlardan biri 
idi. Azərbaycanın sədrliyi 
COVID-19 pandemiyası 
dövrünə təsadüf etsə də, 
təşkilatın fəaliyyətinin daha da 
gücləndirilməsi istiqamətində 
ardıcıl səylər göstərilib”.

Deputat Zirvə görüşündə 
Prezident İlham Əliyevin Vətən 
müharibəsi və ərazi bütöv-
lüyümüzün bərpası barədə 

səsləndirdiyi fikirlərə önəminə 
diqqət çəkib: “Ermənilərin 
30 ilə yaxındır işğal altında 
saxladığı ərazilərdə vanda-
lizm aktlarından bəhs edilib. 
Cənab Prezident Vətən 
müharibəsində Türk Şurası-
nın Azərbaycana dəstəyini 
yüksək dəyərləndirib. Zirvə 
görüşündə üzv dövlətlər 
Azərbaycan ərazilərinin hərbi 
işğaldan azad edilməsini təqdir 
edib. Ermənistan-Azərbaycan 
münaqişəsinin sona yetməsini 
alqışlanıb”.

Türkiyə Prezidenti Rəcəb 
Tayyib Ərdoğanın Şuşa 
şəhərinə səfər edəcəyini 
bildirməsi xüsusi məmnunluq 
doğurur. Biz Vətən 
müharibəsində Türkiyənin 
qardaşlıq dəstəyini hər zaman 
hiss etdik. Zəngəzurdan 
keçəcək, Naxçıvan və 
Türkiyəni birləşdirəcək yeni 
dəhliz regionun nəqliyyat 
sektorunda böyük imkanlar ya-
radacaq. Zəngəzur dəhlizindən 
istifadə Türkdilli Dövlətlərin 
Əməkdaşlıq Şurasına üzv 
dövlətlər arasında nəqliyyat 
sahəsində əməkdaşlığın, 
yükdaşımaların həcminin daha 
da artmasına gətirib çıxaracaq. 
Bu amil türkdilli dövlətlərin birli-
yini daha da gücləndirəcək.

Zirvə görüşünün yekun 
bəyannaməsi üzv dövlətlər 
arasında əlaqələrin daha da 
gücləndirilməsinə yönəlmiş 
səylərin ifadə olunması ilə 
yanaşı, bir sıra əhəmiyyətli 
məqamlarla da xarakterizə 
olunur. Türk Şurasına üzv 
ölkələr Azərbaycanın işğaldan 
azad olunmuş ərazilərinin 
bərpası, yenidən qurulması və 
reinteqrasiyası istiqamətindəki 
səylərində Azərbaycan 
hökuməti və xalqı ilə həmrəy 
olduqlarını ifadə edib, 
Ermənistan və Azərbaycan 
arasında münasibətlərin 
bir-birinin suverenliyinin, 
ərazi bütövlüyünün və 
beynəlxalq səviyyədə tanınmış 
sərhədlərinin toxunulmaz-
lığının qarşılıqlı tanınması 
və onlara hörmət edilməsi 
əsasında normallaşmasını 
dəstəkləyiblər. Bütün bunların 
fonunda türk dövlətlərinin birliyi 
qürurvericidir.

Türkiyə diplomatı, 
Türkiyənin Azərbaycandakı 
sabiq səfiri Hulusi Kılıç da 
türk dünyasının gündən-günə 
birləşdiyi və gücləndiyinə 
toxunaraq Zirvə görüşü barədə 
təəssüratlarını bölüşüb: “Zirvə 
görüşünə üzv dövlətlərlə 
yanaşı, Türkmənistan 
Prezidenti Qurbanqulu 
Berdiməhəmmədov, Ma-
carıstanın Baş naziri Viktor 

Orbanın qatılması da mühüm 
əhəmiyyətə malikdir. Ümid 
edirik ki, növbəti dönəmdə 
Türkmənistan da Türk Şu-
rasının sırasına qatılacaq 
və beləliklə türkdilli dövlətlər 
arasında əməkdaşlıq daha 
da güclənəcək. Bu görüş 
qeyri-formal formatda təşkil 
olunsa da, tədbirdə çox vacib 
məsələlər müzakirə olundu. 
İlk olaraq Qarabağ məsələsi 
vurğulandı. 30 ildir işğal 
altında olan can Azərbaycanın 
torpaqlarının 44 günlük Vətən 
müharibəsi nəticəsində azad 
olunması Türk Şurasına 
üzv dövlətlər tərəfindən də 
məmnuniyyətlə qarşılandı və 
təqdir edildi. Bəyannamənin 
yekununun 4-cü maddəsində 
açıq şəkildə bu məsələyə 
toxunuldu. Bundan başqa, 
cənab Prezident Rəcəb Tayyib 
Ərdoğanın Zirvə görüşündəki 
çıxışında Azərbaycana dəstək 
olması digər qardaş ölkələrin 
də diqqətini çəkdi. Qarabağ 
məsələsində Türkiyənin 
dəstəyinin vurğulanması ilə 
yanaşı, Zəngəzur dəhlizinin 
türk dünyasını birləşdirəcəyinə 
dair fikirləri böyük əhəmiyyət 
kəsb edir”.

Diplomatın qeyd etdiyi 
kimi, Türk Şurası heç kəsə 
qarşı bir strukturlaşma deyil, 
soy, dil, mədəniyyət birliyinə 
əsaslanan təşkilatdır. Şura 
eyni nəsildən olan, eyni dildə 
danışan və eyni mədəniyyəti 
bölüşən dövlətlər arasında bir 
əməkdaşlıq birliyidir. Şahidi 
olduğumuz kimi türk dünyası 
gündən-günə dəyişir, güclənir 
və daha da bütünləşir. Bunu 
da qeyd etmək lazımdır ki, 
həm Azərbaycan Prezidenti 
İlham Əliyevin, həm də cənab 
Rəcəb Tayyib Ərdoğanın Qa-
rabağ məsələsinə toxunması 
digər qardaş ölkələr üçün də 
bir mesaj oldu. Bu ismarıc türk 
dövlətləri arasında gələcək 
əməkdaşlıq üçün böyük önəm 
daşıyır. 

Şahxanım ƏLİZADƏ, 
“Xalq qəzeti” 

2009-cu ildə yaradılan Türkdilli Dövlətlərin Əməkdaşlıq Şurası (Türk 
Şurası) ötən dövr ərzində fəaliyyət sahəsini genişləndirərək regiona ciddi 
fayda verməyə başlayıb. Keçən il oktyabrın 15-də Bakıda keçirilən VII Zirvə 
görüşündə Azərbaycanın sədrliyi ilə təşkilat dünyanı ciddi narahat edən 
COVID-19 daxil olmaqla, bir sıra qlobal problemlərin həllində təşəbbüskar 
mövqedən çıxış etdi.

Dövlət başçısı qarşıya mühüm vəzifələr qoydu

Son illər ərzində bu sahədə, xüsusilə 
köhnə infrastrukturun təmiri ilə bağlı 
əsaslı işlər görülmüşdür. Çünki əsas 
infrastruktur sovet dövründə yaradılmışdı 
və vaxt keçdikcə yararsız vəziyyətə düş-
müşdü, ona görə buna ehtiyac var idi. 

Mən bu sahədə uzun illər fəaliyyət 
göstərmişəm və dövlət başçımızın bu 
sahəyə göstərdiyi diqqət və qayğının 
canlı şahidiyəm. Prezidentin tapşırığı 
ilə neçə-neçə su anbarı inşa edildi və 
bu gün onlar meliorasiya sahəsində 
problemlərin həllində əhəmiyyətli rol 
oynayır. Eyni zamanda, içməli su 
təminatı da Meliorasiya və Su Təsərrüfatı 
Səhmdar Cəmiyyəti tərəfindən həmişə 
diqqət mərkəzində olmuşdur. Cəmiyyət 
ölkəmizdə bir neçə içməli su layihəsini də 
icra etmişdir.

Amma yeni dövr yeni yanaşma-
lar tələb etdiyindən bu sahənin də 
yeniləşməsi vacib məsələ kimi qarşıda 
durur. Cənab Prezident çıxışında dedi: 
“Meliorativ tədbirlər hər bir ölkə üçün 
xüsusi əhəmiyyət daşıyır, xüsusilə su 
ehtiyatları o qədər də böyük həcmdə 

olmayan ölkələrdə bunun daha da böyük 
əhəmiyyəti var. Bir daha demək istəyirəm 
ki, su anbarlarının, su kanallarının tikintisi 
infrastruktur layihələr arasında həmişə 
prioritet yerdə olub və bundan sonra da 
belə olacaq. Bütün bu işlərlə bərabər biz, 
əlbəttə ki, suyun səmərəli istifadəsindən 
də həmişə narahat idik. Bu sahədə 
əldə edilmiş uğurlar var, eyni zamanda, 
çətinliklər var, çatışmazlıqlar var”.

Dövət başçımız bu problemlərin 
aradan qaldırılmasının vacıbliyini də 
diqqətə çatdırdı. Prezident bildirdi ki, 
qarşıda duran vəzifələrdən biri çatışmaz-
lıqların aradan qaldırılması, idarəetmədə 
müasir yanaşmanın tətbiq edilməsi, 
müasir texnologiyaların ölkəmizə 
gətirilməsidir. Çünki biz bundan son-
ra meliorativ tədbirləri, necə deyərlər, 
dədə-baba üsulu ilə apara bilmərik. 
Dünyanın bu sahədə ən müasir texnolo-
giyaları Azərbaycana gətirilməlidir, sudan 
səmərəli istifadə edilməlidir. 

Biz suvarma sistemi işçiləri üşün 
bu göstərişlər əsas fəaliyyət istiqaməti 
olmalıdır. Sudan səmərəli istifadə bu 

gün olduqca vacib məsələdir və gələcək 
fəaliyyətimizdə bu məsələyə diqqəti daha 
da artırmalıyıq.

Kənd təsərrüfatının inkişafına diqqət 
artırıldıqca yeni suvarma sistemlərinin 
qurulması, köhnələrin yenidən bərpa 
edilərək istifadəyə verilməsi, meliorativ 
tədbirlərin həyata keçirilməsi mühüm 
vəzifə kimi qarşıda durur. Bu gün suvar-
ma suyundan ədalətli şəkildə istifadə 
edilməlidir. Bunu cənab Prezidentimiz 
bizdən tələb edir. “Təhlil aparılarkən biz 
bir şeyə də rast gəldik – suyun ədalətsiz 
bölüşdürülməsi halları geniş vüsət almış-
dır. Burada həm mərkəzi icra orqanları, 
yerli icra orqanları, bəzi sahibkarlar 
elə bil ki, sövdələşərək, sudan vicdan-
sızcasına istifadə edirdilər. Belə olan 
halda, bəzi fermerlərə, bəzi kəndlilərə su 
çatmırdı. Mən göstəriş vermişdim, indi 
təhlil aparılır, araşdırma aparılır. Buna da 
son qoyulmalıdır” – deyə dövlət başçısı 
bildirmişdir.

Son illər ərzində vaxtilə suvarılmayan 
torpaqlara su verilir. Bu torpaqların həcmi 
100 min hektarlarla ölçülür. Vaxtilə, 
ümumiyyətlə, su görməyən torpaqlara, 
yaxud da ki, qismən suvarılan torpaqlara 
suyun verilməsi bu bölgələri canlandırdı 
və 100 minlərlə hektar torpağa su verildi. 
Bunlar da cənab Prezidentin göstərişləri 
ilə həyata keçirilmişdir. 

Ölkə başçısı həmin qəbul zamanı öz 
göstəriş və tövsiyələrini verdı. İnanırıq ki, 
bu göstərişlər uğurla həyata keçiriləcək 
və Azərbaycanda kənd təsərrüfatının 
inkişafında su problemi tədricən aradan 
qaldırılacaq.

Şakir ƏHMƏDOV,  
Göyçay Suvarma Sistemləri  

İdarəsinin rəisi

Prezident İlham Əliyevin Zaur Mikayılovu 
Azərbaycan Meliorasiya və Su Təsərrüfatı Açıq 
Səhmdar Cəmiyyətinin sədri təyin olunma-
sı ilə əlaqədar videoformatda qəbul edərkən 
proqam xarakterli çıxışını diqqətlə dinlədim. 
Cənab Prezident bildirdi ki, meliorasiya priori-
tet sahələrdən biridir. Mən bu sahəyə həmişə 
çox böyük diqqət göstərmişəm. Bu gün, indiki 
şəraitdə bu sahənin əhəmiyyəti daha da artır. 

Martın 15-də isə Prezident Füzuli 
və Xocavənd rayonlarına növbəti səfəri 
zamanı yeni bərpa işlərinin anonsunu 
verib. Səfər çərçivəsində bir sıra 
obyektlərin, o cümlədən, Füzuli–Hadrut 
avtomobil yolunun təməli qoyulub. Bu 
avtomobil yolunun inşası azad edilmiş 
ərazilərin bərpası üçün böyük əhəmiyyət 
daşıyır. Füzuli–Hadrut avtomobil yolu 
öz başlanğıcını Zəfər yolundan götürür 
və yeni inşa ediləcək Hadrut-Cəbrayıl–
Şükürbəyli avtomobil yoluna birləşir. 

Azərbaycan lideri həmin ərazilərə 
səfərləri zamanı həmişə dünyaya mesaj 
verib ki, mənfur düşmən bizim bütün 
yaşayış məntəqələrimizi yerlə-yeksan 
edib, tarixi irsimizi silməyə çalışıb. Amma 
buna nail ola bilməyib. Biz bu torpaqlara 
qayıtmışıq. Qəhrəman xalq kimi, 
müzəffər dövlət kimi qayıtmışıq. Düşməni 
öz doğma torpaqlarımızdan qovmuşuq.

Dövlət başçısı işğaldan azad 
edilmiş Xocavənd rayonuna 
gedərkən, yol boyunca bütün yaşayış 
məntəqələrinin dağıdıldığını qeyd edib. 
Füzuli şəhəri o dərəcədə dağıntıya 
məruz qalıb ki, şəhərdə Azərbaycan 
bayrağını ucaltmaq üçün salamat bina 
tapmaq mümkün olmayıb. Prezident 
bildirib ki, şəhərdən əsər-əlamət 
qalmayıb. İşğal dövründə gəlib bizim 
binalarımızı söküb, binaların daşlarını, 
damlarını aparıblar, oğru kimi, talançı 
kimi: “Ermənistanı müdafiə edən 
xarici dairələr gözlərini açıb baxsınlar 
onların vəhşiliyinə. Onlar kimi müdafiə 
edirlər?!” 

Prezident İlham Əliyev aprelin 
1-də Dünya Bankının regional 
direktoru Sebastian Molineusu qəbul 
edərkən də bu məsələyə toxunub. 
Bildirib ki, işğaldan azad olunmuş 

ərazilərdə əməkdaşlıq üçün yeni 
imkanlar var: “Orada infrastrukturun 
inkişafına böyük ehtiyac var. Çünki 
bütün infrastruktur dağıdılmışdır və 
insanları qaytarmaq üçün biz, əlbəttə 
ki, minalardan təmizləmə işlərini, 
sonra isə yenidənqurma işlərini 
həyata keçirməliyik. İnfrastruktur 
layihələri olmadan məcburi köçkünləri 
və qaçqınları qaytarmaq mümkün 
olmayacaq. Odur ki, biz bu məsələlərdə 
də Dünya Bankı ilə əməkdaşlığa 
güvənirik”.

Dövlət başçısı martın 31-də 
Türkdilli Dövlətlərin Əməkdaşlıq 
Şurasının qeyri-formal Zirvə görüşündə 
də müharibənin başa çatdığını, 
bərpa işlərinə başlandığını və yeni 
imkanlar yarandığını qeyd edib. Onun 
sözlərinə görə, hazırda Zəngəzur 
dəhlizi üzərində çox fəal iş aparılır. 
Vaxtilə türk dünyasının bədəninə 
xəncər kimi saplanmış Zəngəzur indi 
türk dünyasının birləşməsi rolunu 
oynayacaq. Çünki Zəngəzurdan keçən 
nəqliyyat, kommunikasiya, infrastruktur 
layihələri bütün türk dünyasını 
birləşdirəcək, eyni zamanda, digər 
ölkələr üçün əlavə imkanlar yaradacaq.

Ələşrəf  NİFTİYEV,   
Azərbaycan Yazıçılar və Jurnalistlər 

birliklərinin üzvü

Azərbaycan Prezidenti, Ali Baş Komandan İlham 
Əliyev çıxışlarında dəfələrlə bəyan edib ki, 30 ilə 
qədər Ermənistanın işğalı altında qalmış rayon və 
kəndlərimiz tamamilə dağılıb, talanıb, oğurlanıb, 
amma biz bu əraziləri bərpa edəcəyik, dirçəldəcəyik, 
hər bir yaşayış məntəqəmizə yeni həyat verəcəyik. 
Xeyli müddətdir ki, işğaldan azad olunmuş ərazilərdə 
tikinti-bərpa işlərinə başlanılıb. Artıq Füzulidən Şuşaya 
yeni avtomobil yolu çəkilir. Dövlət başçısı bu yolu 
Zəfər yolu adlandırıb. Yaxın vaxtlarda Bərdə–Ağdam 
yolunun çəkilişinə başlanacaq. Horadizdən Zəngilana 
qədər yol çəkiləcək.

İşğaldan azad olunmuş ərazilərdə 
əməkdaşlıq üçün geniş imkanlar var 

